
plaasprodukte. Nou vind ons Op Cura~ao geen T-, H- of U-vormige grondplan 
by die plaashuise soos aan die Kaap nie, behalwe dan 'n enkele keer in die 
geval waar 'n huis 'n "patio" het, wat al dan nie later afgesluit is. In daardie 
geval kan daar toevallig 'n U-vorm wees. Die "Cura~aose landhuis" was eintlik, 
soos Ozinga se, 'n stadshuis sonder verdieping wat; veranderinge ondergaan 
het om aan die vrye ligging te kan aanpas. Maar ook by die plaashuise sien ons 
in vergelyking met die Kaap besonder eenvoudige topgewels sowel wat die 
vorm as wat die dekoratiewe behandeling betre£. 

Dit is goed om nog 'n keer te herhaal: hierdie boek is 'n voortreflike werk 
wat veral vir ons verduidelik watter groot verskille daar in feite tussen die 
Cura~aos-Hollandse boukuns van die Nederlandse Wes-Indiese Kpmpanjie en 
die Kaaps-Hollandse boustyl van die Nederlandse Oos-Indiese Kompanjie is. 
Groot verskille maar tog ook ooreenkomste. 

Die "waardeur en waarom" kan nog 'n leersame onderwerp vir 'n 
afsonderlike studie wees. 

